
BO‘LAJAK HARBIY TA’LIM 
O‘QITUVCHILARINI 
O‘QITISHDA TA’LIM 

TEXNOLOGIYALARINI 
QO‘LLASHNING NAZARIY 

ASOSLARI
Xolmonov Mansur Narzulloyevich

Nizomiy nomidagi Toshkent davlat pedagogika universiteti
harbiy ta’lim fakulteti maxsus tayyorgarlik sikl o‘qituvchisi

Annotatsiya: Maqolada bo‘lajak harbiy ta’lim o‘qituvchilarini o‘qitishda ta’lim texnologiyalarini qo‘llash, ularni ob’ekt sifa-
tida emas, balki sub’ekt sifatida muomalaga jalb etish zarurligi yoritiladi. Shuningdek, modulli ta’lim texnologiyalarining 
shaxsga yo‘naltirilganligi hamda fanning bir yoki bir nechta tushunchasini o‘zlashtirishga qaratilgan tamoyillar asosida 
shakllangan mantiqan tugallangan o‘quv materiali ekanligi ta’kidlanadi. Shu asosda harbiy tayyorgarlik fanini modulli 
ta’lim texnologiyalari asosida tashkil etish maqsadga muvofiq ekani asoslanadi.

Kalit so‘zlar: ta’lim, metodik, tarbiya, pedagog, didaktika, pedagogik texnologiya, modulli o‘qitish, o‘quv-tarbiyaviy.
Abstract: The article aims to organize the teaching of military training based on modular educational technologies. These 
technologies represent logically structured and complete educational materials designed according to principles that pri-
oritize individual orientation and the assimilation of one or more core concepts of a subject. The article also highlights the 
effectiveness of applying educational technologies in the instruction of military training.

Key words: education, methodology, pedagogy, didactics, pedagogical technologies, modular teaching, educational pro-
cess.
Аннотация: В статье “Применение образовательных технологий в обучении будущих учителей военного образо-
вания” и обращении с будущими учителями военного образования как с субъектами, а не как с объектами подчер-
кивается также личностная направленность модульных образовательных технологий и логически завершённый 
учебный материал, сформированный на основе принципов, направленных на усвоение одного или нескольких 
понятий предмета.

Ключевые слова: учебное, методическое, воспитательное, педагогическое, дидактическое, педагогическая тех-
нология, модульное обучение, учебно-воспитательное.

KIRISH
Pedagogik texnologiyaning tarkibiy qismlari tegishli davr talablari asosida shakllanadi. “Pedagogika” – bu 

keksa avloddan hayot uchun zarur bo‘lgan ijtimoiy tajribalarni yosh avlodga yetkazish va ularning ushbu tajri-
balarni faol o‘zlashtirish qonuniyatlarini o‘rganadigan fandir. Jamiyat taraqqiyoti shuni ko‘rsatadiki, har bir yangi 
avlod o‘zining o‘tmish avlodidan qolgan merosni egallab, uni boyitgan holda keyingi avlodga topshirish orqali 
rivojlanadi.

“Pedagogika” atamasi qadimgi Yunoniston (Gretsiya)da paydo bo‘lgan bo‘lib, uning negizini “pedagog” 
so‘zi tashkil etadi. Qadimgi Yunonistonda talabani maktabga kuzatib boruvchi va unga xizmat qiluvchi qulni 
“pedagog” deb atashgan (yunoncha “pays” – bola, “agogein” – yetaklovchi). Ya’ni, “pedagog” so‘zi “bola yetak-
lovchi” ma’nosini anglatadi.

Maktabda mashg‘ulotlarni o‘qituvchilar – “didasko”lar olib borar edi (“didasko” – “men o‘qitaman”, keyin-
chalik “didaktika” – “o‘qitish nazariyasi” degan soha paydo bo‘lgan). Ilk bosqichlarda ushbu bilim sohasi falsafa 
fanining tarkibida rivojlangan edi.Modulli o‘qitishning asosiy tashkiliy-mazmuniy birligini modul, modulli birlik 
(submodel), o‘quv elementi va bloklar tashkil etadi.

Modul – modulli o‘qitishning asosiy tashkiliy-mazmuniy birligi bo‘lib, u kasbiy faoliyatda ma’lum darajadagi 
ahamiyatga ega bo‘lgan o‘quv materialini anglatadi.Modulning asosiy axborot tashuvchisi – bu o‘quv elementi 
bo‘lib, u o‘quv materialining kichik, ammo ahamiyatli qismini ifodalaydi va kasbiy masalaning biror bo‘lagini 
tushuntirishga xizmat qiladi. [1]

Mavzuga oid adabiyot sharhi
Modulning ko‘plab ta’riflari mavjud bo‘lishiga qaramay, ushbu tushunchani uch guruhga (yo‘nalishga) 

ajratish mumkin:
• modul – mutaxassislik bo‘yicha davlat o‘quv rejasi birligi sifatida o‘quv fanlari yig‘indisi bo‘lib, tasniflash 

tavsifi talablariga javob beradi;
• modul – fanlararo tashkiliy-metodik tuzilma bo‘lib, unda turli o‘quv fanlaridan mavzular (bo‘limlar) yig‘indisi 

sifatida;
• modul – bir o‘quv fanining tashkiliy-metodik tuzilmasi sifatida [2].

XVIII-asrning boshlarida ingliz faylasufi va tabiatshunos olimi Frensis Bekon (1561–1626-yillar) tomonidan 
pedagogika falsafa bilimlari tizimidan ajratib olingan edi. U 1623-yili chop etilgan “Afzalliklar va fanlarning 
ko‘payishi haqida” asarida pedagogikani bilimning alohida sohasi sifatida, “o‘qishga qo‘llanma” haqidagi fan 
deb atagan.O‘sha asrda pedagogikaning mustaqil fan sifatidagi maqomi mashhur chex pedagogi Yan Amos 
Komenskiyning (1592–1670-yillar) asarlari va obro‘si tufayli mustahkamlangan. U o‘zining mashhur “Buyuk 
didaktika” asarida o‘quv ishining nazariyasi va uni tashkil etishning asosiy masalalarini ishlab chiqqan. 
Mavzu yuzasidan pedagogika fanida mavjud nazariy (N.X. Avliyoqulov [6], N.N. Musayeva, N.N. Azizxo‘jayeva [7], 
R.X. Jo‘rayev [8], N.B. Lavrentyeva [9], I.B. Sennovskiy [10]) hamda amaliy (Ye.I. Ananeva [11], S.E. Korisheva [12], 
T.V. Kurbanova, L.A. [13]) ishlar tahlilining ko‘rsatishicha, modul o‘quv fanining avtonom tashkiliy-metodik tuzil-
masi sanaladi va u o‘z tarkibiga didaktik maqsad, mantiqiy tugallangan o‘quv materiali birligini (predmetlararo 
va predmetning ichki aloqalari bo‘yicha tuzilgan), metodik rahbarlik (didaktik materiallarni kiritgan holda) hamda 
nazorat tizimini qamrab oladi.

TADQIQOT METODOLOGIYASI
Pedagogikaning predmeti – bu o‘rganish, ta’lim, tarbiya sharoitida inson shaxsining rivojlanishi va shaklla-

nishiga yo‘naltirilgan jarayon deb hisoblanadi. Shunday qilib, pedagogika inson shaxsining rivoji va shakllanish 
mohiyatini o‘rganish haqidagi fan sifatida namoyon bo‘ladi. [3] Shu asosda o‘qitish va tarbiya nazariyasi hamda 
uslubiyoti maxsus tashkil etilgan pedagogik jarayon sifatida belgilanadi. Pedagogika fan sifatida ommaviy o‘qi-
tishni tashkil etishni talab etadigan kengaytirilgan ishlab chiqarish yo‘lga qo‘yilayotgan davrda paydo bo‘lgan. 
“Texnologiya” – materiallar yoki yarim fabrikatlarni olish, ishlov berish va qayta ishlash usullarini ishlab chi -
quvchi va takomillashtiruvchi ilmiy fandir.

“Texnologiya” atamasi ham qadimgi Yunonistonda paydo bo‘lgan bo‘lib, u ikkita so‘z – “texne” (san’at) 
va “logos” (o‘rganish)dan iborat. Ushbu davrda bu hunarmandning predmetni tayyorlash san’atiga, ustozi 
rahbarligi ostida (mashqlar tufayli) o‘zining tirishqoqligi va tabiiy iqtidori orqali erishishini anglatgan. 
“Modul” mohiyatli tushuncha sifatida turli sohalarda, shu jumladan pedagogik nazariyada ham ta’lim tizimida 
ta’lim sifatini boshqarishda “modulli metodika”ning aniqlovchisi sifatida qo‘llaniladi. [4] Umuman, pedagogik 
adabiyotlarda ta’kidlanishicha, modul o‘quv faoliyati birligi bo‘lib, u o‘zining maqsadi, mazmuni (matn, ta’lim 
metod va shakllari bilan), rejalashtirilgan natijalari (bilim, ko‘nikma, malakalari)ga ega (P.I. Tretyakov, I.B. 
Sennovskiy bo‘yicha); o‘quv kursi mazmunining bir qismi (o‘quv materiali va o‘quv-metodik materiallar termasi) 
sifatida ifodalanadi. [5]

TAHLIL VA NATIJALAR
“Texnologiya”ning fan sifatida vujudga kelishiga XVII-asrda sanoat ishlab chiqarishining paydo bo‘lishi, metal-

lurgiya, mashinasozlik, jumladan, sanoat jihozlari, paroxod, parovoz, o‘q otuvchi qurollarni ishlab chiqarishning 
jadal rivojlanishi sabab bo‘lgan.Bunday murakkab va mehnattalab mashina hamda jihozlarni ishlab chiqarishni 
faqat texnologik jarayonlari aniq ishlab chiqilgan texnologik hujjatlar asosida tashkil etish mumkin edi. Ushbu hujjat-
larda – xom ashyo, materiallar, yarim fabrikat va mahsulotlarni olish, ishlov berish, qayta ishlash yo‘llari hamda 
usullarining murakkab jarayonlari o‘zaro bog‘liq, ketma-ket va aniq bajariladigan harakat, operatsiyalarga bo‘lib 
rejalashtirilgan natijaga erishish tasvir etilgan. Bu esa kengaytirilgan va ommaviy ishlab chiqarishga asos bo‘lgan. [3] 
Hozirgi davrda texnologiya deb ma’lum ishni bajarish san’ati tushuniladi. Uni egallash uchun, u aks ettirilgan 
texnologik hujjatlarni chuqur o‘rganish zarur. “Texnologiya”ning fan sifatida shakllanishi texnologiyani ko‘payti-
rish va shu asosda mutaxassislarni ommaviy tayyorlash hamda ommaviy ishlab chiqarishni tashkil etish imkoni-
yatini keltirib chiqardi.Pedagogika fanida nazariy bilimlar va amaliy tajribaning yirik massivi to‘plangan. Biroq 
XX-asrning ikkinchi yarmigacha birorta ham mashhur pedagog o‘zi erishgan yuqori natijalarga boshqalarning 
ham erishishiga imkon beradigan, qayta takrorlanadigan pedagogik tsiklni yaratolmagan.

Buning sababi shundan iboratki, buyuk pedagoglarning metodlari ma’lum darajada pedagogning qobili-
yatini o‘z ichiga qamrab oladi. Pedagogika muammolariga bag‘ishlangan kitoblar pedagogika fani talab qilga-
nidek “ijobiy misollar”, “qat’iy” o‘rnatilgan tamoyillar, qoidalar va qonuniyatlar asosida o‘rgatar edi. Bu kitoblarni 

o‘qiganlarning barchasi talabalar bilan “qanday” ishlash, mashg‘ulotlarni “qanday” o‘tkazish, o‘quv-tarbiyaviy 
jarayonni “qanday” olib borish kerakligini o‘zlashtirar edi, ammo ularning ko‘pchiligi “shunday” ishlashni uddalay 
olmas edi [14].

XX-asrning ikkinchi yarmida ilmiy-texnik taraqqiyotning talablari asosida paydo bo‘lgan pedagogik 
texnologiya uning jadallashuvi uchun xizmat qilmoqda.

Pedagogik texnologiyaning maqsadi – ommaviy ta’lim sharoitida ta’lim jarayonining zaruriy samarador-
ligini ta’minlash va talabalar tomonidan o‘qishning kutilgan natijalariga erishish kafolatidan iboratdir. Pedagogik 
texnologiyaning bosh vazifasi – ommaviy ta’lim sharoitida “oddiy” pedagoglarga o‘qitishning yetarli samarasiga 
erishishni ta’minlovchi o‘quv jarayonini yaratish hisoblanadi.Pedagogik texnologiya ta’lim tizimidagi mustaqil 
fan sifatida o‘quv jarayonining barcha elementlarini – o‘quv grafigini va o‘quv rejasini tuzish, o‘qitish va uning 
natijalarini baholashni – o‘z ichiga oladi.

XULOSA VA TAKLIFLAR
Ma’lumki, o‘qitishning har qanday asosida inson faoliyatining muayyan qonuniyatlari, shaxs rivoji va ular 

negizida shakllangan pedagogika fanining tamoyillari va qoidalari mujassam bo‘ladi. Shunday ekan, pedagogik 
muammo sifatida dars o‘tish jarayonida o‘qituvchining yangi pedagogik texnologiyalardan foydalanmasligi va 
talabalarga kerakli ma’lumot yoki bilimni yetarli darajada bera olmasligi holatlarini alohida ta’kidlash lozim. Harbiy 
tayyorgarlik jarayonini o‘quv-moddiy bazalar va moddiy-texnik ta’minot bilan ta’minlash masalalari bo‘yicha 
mas’ul davlat organlari tomonidan to‘liq ta’minlanmaganlik holati Chaqiruvga qadar boshlang‘ich tayyorgar-
likni o‘qitish sifatiga salbiy ta’sir ko‘rsatmoqda. Maktablarda o‘qituvchilarni eskirgan ta’lim metodlaridan voz 
ke   chishga undash va innovatsion texnologiyalardan foydalanib darslarni tashkil etish zarurati tug‘ilmoqda. [15]

Bunday ta’lim texnologiyalarini qo‘llash, talabalar bilan ob’ekt sifatida emas, balki sub’ekt sifatida muoma-
laga kirishish, shuningdek, modulli ta’lim texnologiyalarining shaxsga yo‘naltirilganligi hamda fanning bir yoki 
bir nechta tushunchalarini o‘zlashtirishga qaratilgan, ishlab chiqilgan tamoyillar asosida shakllangan mantiqan 
tugallangan o‘quv materiali ekanligi harbiy tayyorgarlik fanini modulli ta’lim texnologiyalari asosida tashkil 
etishni maqsadga muvofiq qiladi.

